Врз основа на член 12 од Законот за јавна чистота („Службен весник на РМ“ бр.111/08, 64/09, 88/10, 23/11, 53/11, 80/12 ,163/13,44/15,147/15 и 31/16) и член 25 став 1 точка 15 од Статутот на Општина Богданци („Службен гласник на Општина Богданци“ бр.04/05,04/11 и 04/15) Советот на Општина Богданци на седницата одржана на  27.12.2017 година, донесе

    П Р О Г Р А М А
за одржување на јавна чистота на подрачјето на  

Општина Богданци за 2018 година  

I.Вовед 
Програмата за одржување на јавната чистота на подрачјето на општина Богданци за 2018 година ги дефинира обемот, динамиката, начинот на вршење на потребните активности и начинот на нивно финансирање.

Одржувањето на јавната чистота подразбира чистење (метење и миење)  на јавните сообраќајни површини и е во зависност од:

-густина на населеноста,
-фрекфенција на луѓе и моторни возила,
-степен на нечистотија,
-степен на пречки (паркирани возила, диви продавачи и др.),
-инфраструктурните сообраќајни услови,
-делувањето на градежната оператива, која со своите возила се јавува      
 како еден од најголемите загадувачи на јавните сообраќајни површини.

Одржувањето на јавната чистота ќе се состои од:

-Секојдневно метење на улици, булеварот како и сите други јавни површини и отворени простори и јавни објекти наведени во Законот за јавна чистота;

-Периодично односно по потреба миење на улици;

-Празнење на уличните корпи за отпад и контењери кои се поставени во поширокото градско и селско подрачје;

-Одржување на крајбрежје на брана Паљурци

-Одржување на паркови и зелени површини
-Одржување на јавните површини во зимски услови

            -Одржување на споменици и спомен-обележја во Богданци, Стојаково и 
  Ѓавото.

-Одржување во кругот околу стадион Вардарски;                                                                        
-Одржување и рачнои чистење на отворени атмосферски канали и шахти во Богданци, Стојаково и Ѓавото;

Одржувањето на јавната чистота ќе го вршат дневните метачи.

Дневните метачи ќе вршат рачно метење во поширокото градско и селско подрачје и празнење на уличните корпи со работно време согласно работното време на организацијата.
Реонот кој ќе се одржува е следниот: Булевар- главна улица „Маршал Тито“- (улица, тротоари, паркинзи на потегот од Чавдарова чешма се до Бреботекс), патеки околу градски парк и градски парк, темен парк, детско игралиште, просторот околу амбулантата во Стојаково,  улиците во Стојаково, главна улица во  Ѓавото, главна улица во Селемли ,Брана Паљурци и амфитеатар, внатре во кругот околу стадион Вардарски и одржување и рачно чистење на отворени и затворени атмосферски канали и шахти за атмосферска канализација во Богданци, Стојаково и Ѓавото.
Табела: Површини каде ќе се извршува јавната чистота
	Ред.

бр.
	Улица/локација
	        површина (м2)

	1.
	Булевар–„Маршал Тито“ (улица, тротоари, паркинзи на потегот од раскрсница на Ветернарна се до  управна зграда на МЛАЗ)
Главна улица Стојаково и Селемли
Главна улица Ѓавото
	17.300 м2
                          3.500 м2
2.000 м2

	2.
	Патеки околу градски парк
	3208 м2

	3.
	Градски парк
	2634 м2

	4.
	Темен парк
	1382 м2

	5.
	Детско игралиште
	1280 м2

	6.


	Брана Паљурци
	12.659 м2



	7.
	Внатре во кругот околу стадион Вардарски                                                                        
	1200 м2

	8.
	Одржување и рачно чистење на отворени и затворени атмосферски канали и шахти за атмосферска канализација во Богданци, Стојаково и Ѓавото.                                                         


	310 +227

метри 

отворени
канали и 
1000 метри 

затворен 

канал


Извршувањето на работните задачи и активности во делот на одржување на јавна чистота ќе се врши константно со четири (4) работници во Богданци, еден работник во населено место Ѓавото, два работника во Стојаково од кој едниот ќе извршува работи и во Селемли. По потреба дел од ангажираните работници во Богданци ќе се препраќаат за извршување на работни задачи во населените места, кога за тоа ќе има потреба.
Миењето на булеварите и улиците ќе се врши по потреба во летниот период и тоа во ноќните часови или во часовите кога фреквенцијата на возилата и луѓето кои се движат на површините кои се мијат е минимална, почнувајќи од месец Мај па се до крајот на Август. 

За таа цел ќе биде ставена во употреба една цистерна.

Во 2018 година одржувањето на јавната чистота ќе се врши и на амфитеатар на Паљурци (косење на трева, наводнување на тревата и метење), пристап до спортско игралиште Вардарски а ќе се врши и одржувањe на споменици и спомен обележја во Богданци, Ѓавото и Стојаково. Работните задачи во делот на одржување на јавна чистота ќе се врши по потреба (во зависност од годишното време, спортските активности, манифестации и др.).


Во зимскиот период во услови на снег дневните метачи ќе работат на рачно чистење на снегот од тротоарите, шеталиштето, како и ослободување на сливниците за нормално функционирање на атмосферската  канализација. Исто така ќе вршат посипување со индустриска сол и песок.


Чистење на јавните површини од снежните врнежи ќе се врши согласно Годишниот оперативен план за зимски услови на општина Богданци.

Чистењето на јавните објекти, дворни површини, колективни и индивидуални објекти покрај редовното ќе се врши и вонредно со организирани акции двапати годишно и тоа во месец мај и при крајот на месец октомври и почетокот на ноември, со претходно објавување во медиумите. На тој начин на граѓаните и институциите во општината ќе им се овозможи да ги исчистат своите подруми и дворни места.


Чистењето на јавните површини после јавни манифестации, собири и други масовни собирања ќе се врши од страна на ЈП „Комунална чистота“ Богданци по претходен договор со организаторот на истите.


Исто така ќе се врши редовно одржување на чистотата на гробиштата во  Богданци и населените места и дополнително пред постојните верски празници.


Потоа ќе има периодично косење на банкини и тротоари на улиците во пролетниот и летниот период, кастрење на дрворедите еднаш годишно доколку има потреба и периодично метење на останатите улици во населените места и уништување на вегетацијата околу бетонските рабници.


Јавните површини кои по поројните врнежи се прекриени со наноси од песок и друг материјал ќе се чистат веднаш по престанувањето на врнежите и се со приоритет пред другите активности. Доколку постојат објективни можности по чистењето на наносите ќе се изврши перење на улиците.

Поставување садови за отпад и обезбедување на јавни санитарни јазли


За одржување на јавната чистота на јавните површини и отворени простори пред јавни објекти ќе се постават соодветни садови за фрлање на отпадоци и ќе се обезбедат јавни санитарни јазли.


Во централното градско подрачје и во центарот на населените места ќе се постават пепелници за гаснење и фрлање на догорче од цигари.


За одржување на јавната чистота, ќе се набават и постават канти-садови од 120 литри, метални контејнери од 1,1 м3 и пластични садови за селектирање на отпад.

II.Начин на финансирање


За успешно спроведување и реализација на предметнава програма и за успешно реализирање на програмски предвидените задачи и активности се предвидува да се обезбедат финансиски средства во износ од 2.500.000,00 денари, од кои дел ЈП „Комунална чистота“ Богданци ги собира од своите корисници и истите изнесуваат околу 1.500.000,00 денари, а остатокот го покрива општина Богданци и истите се планирани во Програмите  Ј4 и ЈК.

Овие прибрани финансиски средства ќе се користат за следните намени и тоа:

1. Метење на улици................................................................600.000,00 денари
2. Одржувањена паркови и зелени површини.....................200.000,00 денари
3. Косење на банкини и тротоари..........................................100.000,00 денари
4. Кастрење на дрвореди..........................................................50.000,00 денари
5. Миење на улици....................................................................20.000,00 денари
6. Набавка и сеење на украсни цвекиња.................................20.000,00 денари
7. Потрошена вода за миење улици, полевање на
зеленило и противпожарни активности............................100.000,00 денари 
8. Набавка и поставување на контејнери и канти во населените места
на општина Богданци.........................................................900.000,00 денари
      9. Одржување на  брана Паљурци со амфитеатар..................60.000,00 денари

     10. Расчистување на диви депонии..........................................150.000,00 денари

     11. Внатре во кругот околу стадион Вардарски.....................100.000,00 денари

     12. Одржување и чистење на отворени и затворени атмосферски канали

            и шахти за атмосферска канализација во Богданци, Стојаково
            и Ѓавото.................................... ...........................................200.000,00 денари                                                        
Вкупно..............................................................................2.500.000,00 денари
Висината на надоместокот за одржување на јавна чистота е утврдено со Одлука бр.07-1381/3 донесена од Советот на општина Богданци согласно со член 24 и 25 од Законот за јавна чистота („Службен весник на РМ“ бр.111/08, 64/09, 88/10, 23/11, 53/11, 80/12,163/13,44/15,147/15 и 31/16)
III.Цел на Програмата

Програмата за одржување на јавна чистота на подрачјето на општина Богданци е креирана за одржување на оптимална јавна чистота на ниво преку зајакната контрола на сите создавачи на отпад со цел да се намалат трошоците за одржување на јавна чистота преку:


-одговорност на субјектите од создавање преку постапување до одлагање на отпадот,


-едукација од страна на извршителот на програмата,


-подигање на јавна свест,


-чести контроли од страна на надлежниот општински орган


-систем за стимулација-опомени и казни.
IV.Извршител на Програмата

Задолжен субјект за извршување на активности предвидени со оваа Програма е Јавното Претпријатие „Комунална чистота“ Богданци


Јавното претпријатие „Комунална чистота“ Богданци изготвува Годишна програма за работа во која се содржани вкупните површини, бројот и категоријата на улиците поименично, бројот на извршителите, ангажираната механизација, динамиката и степенот на услугата, како и финансиските показатели.


Извршителите имаат обврска за континуирано, квалитетно и навремено одржување на јавната чистота согласно Програмата за одржување на јавна чистота на подрачјето на Општина Богданци за 2018 година.
V.Надзор над извршување на Програмата

Надзор над извршување на Програмата за јавна чистота на подрачјето на општина Богданци за 2018 година врши надлежниот општински орган.


Инспекциски надзор согласно Законот за јавна чистота вршат овластениот комунален инспектор, комуналните редари.

VI.Завршни одредби

Програмата за одржување на јавна чистота за подрачјето на општина Богданци за 2018 година влегува во сила осмиот ден од денот на објавување во „Службен гласник на општина Богданци“.

Бр. 08-1983/7                                                                       Претседател
27.12.2017 год                                                    на Советот на општина Богданци
Богданци                                                                         Драгица Ѓавочанова     
Образложение

За вршење на работите на одржување на јавна чистота согласно член 12 од Законот за јавна чистота („Службен весник на РМ“бр.111/08, 64/09, 88/10, 23/11, 53/11, 80/12 ,163/13,44/15,147/15 и 31/16) општината донесува годишна програма која содржи: вид и обем на работите што треба да се извршат, финансиски средства, временски рокови за извршување на работите, динамика и начин на вршење на работите.

Врз основа на член 41 став 1 точка  3  од Статутот на Општина Богданци,  Градоначалникот на општината иницира и предлага донесување на акти од надлежност на Советот на општината. 

Согласно горенаведеното му предлагам на Советот на општината да ја донесе предложената програма.

                                                                                           Градоначалник

                                                                                     на Општина Богданци

                                                                                             Блаже Шапов
